
aar belé jy jou geld as
dit reeds min is en jy is
boonop genoodsaak om
n inkomste daaruit te
onttrek?

Ek sien mense reageer op die pro-
bleem met twee uiterste benaderings.

Die een is te konserwatief; die ander te
aggressief.

Die een wil klou aan wat hy het. Sy
vrees vir markskommelings laat hom al
sy geld in die bank hou. Of in ’n geld-
markfonds. En hy hou sy ore toe vir
waarskuwings van lae rente, belasting op
rente en die gulsige inflasie-monster.

Sy geld gaan nie hou nie. Dit kdn nie
hou nie. Veral nie as sy onttrekkings-
koers hoér is as die rente wat hy kry nie.

Die ander leef so in vrees dat sy geld
gaan opraak dat hy alles sal waag om die
verwagte hoé opbrengs van 'n swaar ge-
laaide aandele- en eiendomsportefeulje
te probeer kry. Hy’s 'n maklike teiken vir
onetiese makelaars, want hulle belowe
hom wat hy wil hoor - met syfers wat dit
staaf. En hy hou sy ore toe vir waarsku-
wings oor aandelemarkte wat nie altyd
net boontoe beweeg nie.

Sy geld gaan ook nie hou. Dit kan nie
hou nie. Veral nie as hy moet inkomste
onttrek uit 'n belegging waarvan die
waarde weens markbeweging gedaal het
nie.

Dis uiterste benaderings en twee seker
maniere om jouself in finansiéle ellende
in te “spaar”.

Jy benodig meer as wat banke bied

Ek kry gereeld vrae oor 'n bank wat ren-
te aanbied ver bo dié van die groot ban-
ke. Ek sal nie my of my kliénte se geld
daar belé nie; die risiko is te hoog. As hy
hoé rente uitbetaal beteken dit hy leen
sy geld aan mense wat nérens anders n
lening kan kry nie en daarom kan die
bank vir hulle hoér rente op die lenings
laat betaal.

Madlesoas jou
NESCICHMIMISS

Wat jy nodig het is om jou geld so te
belé dat jy darem meer groei kan kry as
wat banke bied. Meer as wat 'n geld-
markfonds jou bied.

’n Belegging in die geldmark gee jou ti-
pies (gemiddeld oor die afgelope drie
jaar) so 4,5% tot 5,5% rente per jaar.

Neem jy inflasie in ag is jou groei 0%.

Neem jy boonop ’n inkomste uit jou
belegging, kalwe jy weg aan jou kapitaal
in die tempo waarteen jy onttrekkings
maak. Dit is so eenvoudig.

Hier is 'n voorbeeld.

As jy 5% rente verdien en jy is ouer as
65 is R34 500 rente per jaar vrygestel
van belasting. Dit beteken jy kan
R690 000 belé en geen belasting betaal
op die rente nie. Op alle rente bo dié be-
drag (as jy meer geld belé het) gaan jy
belasting betaal teen jou marginale
koers.

En dit is voordat jy inkomste geneem
het uit jou belegging. En voordat inflasie
jou gebyt het.

Rente van 5% en inflasie van 4% bete-
ken jy het werklike groei van net 1% ge-
kry. Maar die belasting wat jy gaan betaal
is op die 5% rente, nie op die 1% wat oor-
bly ni inflasie nie. Dis hoe dit werk.

Loop ’n bietjie meer risiko
Maar, en hier is die goeie nuus, daar is
fondse wat nie veel meer risiko het as 'n

geldmarkfonds nie, maar tog heelwat be-
ter presteer. Afhangende van hoeveel
geld jy het en hoeveel jy onttrek gaan dit
nie noodwendig jou kapitaal beskerm
nie, maar dit kan jou geld heelwat langer
laat hou.

Ek het jare gelede al opgehou om pro-
duk-aanbevelings in hierdie rubriek te
maak. Enersyds omdat mense blindelings
daarop reageer sonder inagneming van
eie behoeftes en doelwitte. En andersyds
omdat ek nie kon voorbly met al die mid-
dagetes van produkverskafters nie.

Vandag gaan ek my eie reél verbreek
en 'n paar fondse noem waarin mense
kan belé. Mense wat te min geld het om
aan die mark bloot te stel, maar wat da-
rem wil beter doen met hul belegging as
om net bank- of geldmarkrente te ver-
dien.

Daar is ander fondse ook, maar hier is
drie wat ek gebruik. Die opbrengssyfers
is gemiddeld per jaar oor onderskeidelik
een jaar, drie jaar en vyf jaar, asook die
gemiddelde per jaar sedert die fonds se
ontstaan:

M Ninetyone High Income Fund
- onderskeidelik 5%; 6,2%; 7,5%; en
10,6%;

M Old Mutual Real Income Fund
- 8%; 5,9%; 6,5%; en 8%; en

M Coronation Strategic Income Fund
- 6,2%; 6,4%; 7,4%; en 9,9%.

Is jy bereid om ’n raps meer risiko aan
te neem, maar steeds konserwatief (dus
min risiko) te wees kan jy kyk na n
fonds soos Allan Gray se Stable Fund,
met groei van onderskeidelik 10,4%;
7,3%; 7,4%; en 11,4% per jaar.

Elkeen is anders; vra raad

Ek noem hierdie fondse uit 'n bepaalde
perspektief verwant aan ons onderwerp
vandag. Kry asseblief finansiéle raad
voordat jy enige besluit neem.

Ek kan onmoontlik hier raad gee son-
der om spesifieke behoeftes in ag te
neem. En elke mens se omstandighede
verskil. Het jy byvoorbeeld meer geld,
kan jy 'n deel daarvan in die genoemde
fondse belé, wat kan sorg vir jou inkom-
ste, terwyl die res van jou geld in groei-
bates, eiendom en aandele belé is. Op
daardie manier kan jy die skommelings
in die mark hanteer en wag vir jou geld
om te groei, terwyl die deel waaruit jy
jou inkomste neem nie so erg daaraan
blootgestel is nie.

